
جو شخص بھی ظلما قتل کر دیا جاتا ہے، اس کے قتل کے گناہ
کا ایک حصہ آدم علیہ السلام کے پہلے بیٹے کو بھی جاتا ہے؛

کیوکہ قتلِ ناحق کی ریت اسی نے ڈالی تھی۔

عبد اللہ بن مسعود رضی اللہ عنہ سے روایت ہے کہ رسول اللہ صلى الله عليه وسلم نےفرمایا: ”جو شخص بھی ظلما قتل کر دیا
جاتا ہے، اس کے قتل کے گناہ کا ایک حصہ آدم علیہ السلام کے پہلے بیٹے کو بھی جاتا ہے؛ کیوکہ قتلِ ناحق

کی ریت اسی نے ڈالی تھی“۔
[صحیح] [متفق علیہ]

یہ حدیث اس سبب کو بیان کر رہی ہے، جس کی وجہ سے آدم علیہ السلام کے دونوں بیٹوں میں سے ایک پر، اس
کے بعد بہائے جانے والے ہرناحق خون کی ذمہ داری عائد ہوتی ہے۔ کہاجاتا ہے کہ قابیل نے اپنے بھائی ہابیل کو
حسد کی وجہ سے قتل کیا تھا۔ آدم علیہ السلام کی اولاد میں یہ سب سے پہلے قاتل اور مقتول تھے۔ چنانچہ قابیل
کے بعد جو بھی ناحق خون کیا جاتا ہے، اس کے گناہ کا ایک حصہ قابیل کے کھاتے میں جاتا ہے؛ کیوکہ اسی نے قتل

کی ریت ڈالی تھی اور اس کے بعد آنے والا ہر شخص اسی کی اقتدا کرتا ہے۔

